
U ovom radu je istraživan uticaj sirovinskog sastava i načina obrade tkanina vodenim ekstraktom biljaka Allium cepa L. 
i Juglans regia L. na stepen obojenja i antibakterijska svojstva. Za istraživanja su korištene dvije tkanine različitih 
sirovinskih sastava (100 % pamuk i 50% pamuk/50% poliester), istih konstrukcionih karakteristika i približno iste 
površinske mase. Bojenje tkanina ekstraktima biljaka rađeno je na dva načina koristeći metodu iscrpljenja kupatila, uz 
dodatak različitih močila (CH3COOH i KNaC4H4O6 · 4H2O). Antibakterijska svojstva tkanina obrađenih navedenim 
vodenim ekstrakatima su testirana na bakterije Escherichia coli i Staphylococcus aureus koristeći metodu paralelnih 
linija (AATCC TM 147). Primjenjeni ekstrakti biljaka mogli bi naći primjenu u proizvodnji malih serija unikatnih ekološki 
prihvatljivih proizvoda. U isto vrijeme ovako oplemenjene tkanine pokazuju određena antimikrobna svojstva. Sa 
ekološke tačke gledišta ekstrakti biljaka, kao prirodni proizvodi, predstavljaju pogodnu zamjenu za hemijske boje. 

Ključne riječi: tkanine, bojenje, ekstrakti biljaka, antibakterijska svojstva 

UVOD 

Obradom tekstila ekstraktima biljaka u cilju obojenja i davanja određenih antimikrobnih svojstava, povećava se 
upotrebna vrijednost tekstila. Na ovaj način obrađen tekstil je ekološki prihvatljiv proizvod, koji se može koristiti za 
izradu odjeće i posteljine u bolnicama. 

Primjena prirodnih antimikrobnih sredstava na tekstilu datira još iz antičkih vremena kada su stari Egipćani koristili 
začine i biljke za konzerviranje zavoja za mumije. Prirodna antimikrobna sredstva su korišćena za spriječavanje rasta 
bakterija i buđi na tkaninama. Prvi antimikrobni tekstilni materijal, u modernoj istoriji, razvio je 1967. godine Lister (1). 
Spriječavanje razmnožavanja mikroorganizama na tekstilu je postalo sve važnije za potrošače i proizvođače tekstila, 
zbog čega poslednjih nekoliko godina stalno raste interesovanje za antimikrobnu završnu obradu tkanina (2). 

Zbog činjenice da biološki aktivne materije iz biljaka mogu usporiti ili spriječiti rast mikroorganizama raste 
interesovanje i za proučavanje njihove primjene u obradi tekstila (3,4).  

Razlozi povećanog interesovanja, poslednjih nekoliko godina, za antimikrobnu završnu obradu tekstila su:  

• Promocija zdravlja i fizički aktivnog načina života; 
• Povećanje svijesti o štetnom uticaju mikroorganizama na tekstilu, na zdravlje i miris čovjeka; 
• Veća upotreba materijala iz sintetičkih vlakana i njihovih mješavina za izradu proizvoda, kao što su košulje, 

čarape, bluze i donje rublje, koji imaju tendenciju da, zbog lošijeg transporta vlage u odnosu na prirodna vlakna, 
usljed znojenja povećaju vlažnost kože. 

Svuda u okruženju se nalazi na hiljade vrsta mikroorganizama, pa tako i na našoj odjeći i na našem tijelu. 
Mikroorganizmi i njihovi metabolički proizvodi, kao i proizvodi raspada njihovih ćelija, mogu dovesti do više problema 
odnosno štetnih promjena na tekstilu. Oni kod čovjeka izazivaju iritaciju, preosjetljivost, razne bolesti uzrokovane 
toksičnim agensima i u najblažem slučaju nelagodu (1). 

Zbog strogih ekoloških standarda koje uvode mnoge zemlje kao odgovor na toksične i alergijske reakcije koje su 
povezane sa upotrebom sintetičkih boja, nameće se potreba za iznalaženjem novih mogućnosti primjene biljnih 
ekstrakata za bojenje tekstila. Prirodne boje za bojenje tekstila, koje su najčešće vodeni ili alkoholni ekstrakti raznih 
biljaka, su ekološki povoljnije od njihovih sintetičkih analoga, imaju bolju biorazgradljivost i u principu imaju veću 
kompatibilnost sa okolinom. 

Kada je u pitanju bojivost tekstila, tj. vizuelni doživljaj površine, rezultati refleksione spektroskopije mogu dati 
određena tumačenja i objašnjenja na osnovu zavisnosti refleksije i parametara K/S od talasne dužine u vidljivoj oblasti 
svjetlosti. Sirovi neobrađeni uzorak ima najviše vrijednosti refleksije, tj. najmanje vrijednosti za parameter K/S, što 
govori o njegovoj svjetlijoj nijansi. Iz refleksionih krivih može se vidjeti da, po pravilu, sa povećanjem koncentracije 
boje na tekstilnom supstratu kao i kod tamnijih nijansi opada refleksija, tj. remisiona vrijednost svjetlosti (5). 

                                                      
♣ Korespodentni autor: Dragana Grujić, Univerzitet u Banjoj Luci, Tehnološki fakultet, Banja Luka, e-mail:  dragana.grujic@unibl.rs 
Rad je izložen na međunarodnom naučnom skupu X Savjetovanje hemičara, tehnologa i ekologa Republike Srpske u Banjaluci, 
novembar 2013. 

Stepen obojenja uzoraka tkanina se analizira spektrofotometrijskim mjerenjima prije i poslije obrade ekstraktima 
biljaka, te na osnovu podataka za refleksiju (R) izračunava parametar K/S (prinos boja), prema sljedećoj jednačini: 

K/S = (1 – R)2/2R                                                                                                                     (1) 

Za bojenje tekstila obično se koriste obojeni rastvori koji tekstilnom proizvodu daju određeni stepen obojenja, zatim 
antimikrobna i dezodorirajuća svojstva, UV zaštitu i sl.(6,7). Novi postupci obrade tekstilnih materijala biljkama sa 
ljekovitim sastojcima omogućile su prirodnu, jedinstvenu i postojanu obradu tekstilnih proizvoda uz dodatni ljekoviti 
efekat kod liječenja (prevencije) više bolesti ili zaštite čovjekove kože. Odjevni predmeti od ovako tretiranih tkanina u 
dodiru sa čovjekovom kožom štite od mnogih bolesti prenoseći ljekovita svojstva bilja na kožu i tijelo (7).  

Crni luk (Alium cepa L.) je nezaobilazno povrće koje se koristi svakodnevno u kuhinjama širom svijeta. U narodnoj 
medicini luk se upotrebljava za liječenje kako unutrašnjih organa, tako i kože (8). Zaštitni listovi na lukovici crnog luka 
se od davnina koriste za bojenje različitih tkanina. Listovima lukovica se boje i Uskršnja jaja, jer je ova boja vrlo lijepa, 
a nije škodljiva za zdravlje. Mladi listovi i ljuske mladih plodova oraha (Juglans regia L.) koriste se za liječenje organa 
za varenje i različitih oboljenja kože kao što su ekcemi i zagnojene rane. Zelene ljuske plodova se koriste za bojenje 
tkanina, kose i drveta (8). 

Boja biljnih ekstrakata i njihov antimikrobni efekat potiče od materija različitog hemijskog sastava. To mogu biti 
antocijani, antrahinoni, indikani, flavonoidi i sl. (9). 

MATERIJAL I METODE 

Za istraživanja su korištene dvije tkanine različitih sirovinskih sastava ali istih konstrukcionih karakteristika i približno 
iste površinske mase, čija osnovna svojstva su data u tabeli 1. 

Tabela 1. Osnovna svojstva ispitivanih tkanina 
Table 1. The basic properties of the tested fabrics 

Oznaka 
tkanine 
The sign of 
the fabric 

Vrsta 
prepletaja 
Type of 
weaves 

 
Površinska masa [gm-2] 
Surface mass [g/m2] 

Gustoća [cm-1] 
Density  [cm-1] 

 
Sirovinski sastav 
Raw material composition  Osnova 

Warp 
Potka 
Weft 

TK-1 platno 
plain 

184,44 21,3 19,0 100 % pamuk 
100 % cotton 

TK-2 platno 
plain 

171,01 21,2 17,9 50 % pamuk/50 % PES 
50 % cotton/50 % PES 

Cijeli tok istraživanja uticaja sirovinskog sastava i načina obrade tkanina vodenim ekstraktima biljaka Allium cepa L. i 
Juglans regia L. na njihova antibakterijska svojstva je šematski prikazan na slici 1.  

Slika 1: Plan istraživanja 
Figure 1: The research plan 

Za potrebe rada korišteni su vodeni infuzumi Allium cepa L. i Juglans regia L. koncentracije 100 g/L pripremljeni na 
slijedeći način: 100 g biljke (zaštitni listovi na lukovici Allium cepa L. ili ljuske mladih plodova Juglans regia L.) je 
potopljeno je u 1L sterilne destilovane vode zagrijane na 95°C i u rastvoru je držana, uz povremeno miješanje, 1 sat. 
Nakon toga rastvor je profiltriran kroz sterilni filter papir i u njega su potopljeni uzorci tkanina.  

Bojenje tkanina ekstraktima biljaka rađeno je na dva načina koristeći metodu iscrpljenja kupatila, uz dodatak različitih 
močila (CH3COOH i KNaC4H4O6 · 4H2O). Pored navedenih metoda urađeno je i bojenje tkanina ekstraktima biljaka bez 
upotrebe močila.  

Kada je za bojenje tkanina ekstraktima biljaka kao močilo korištena sirćetna kiselina pH rastvora je bio 3,5, dok je kod 
upotrebe kalijum-natrijum-tartarata pH iznosio 5. Oznake metoda obrade tkanina ekstrakima biljaka date su u tabeli 2. 

Tabela 2. Oznake metoda obrade tkanina ekstraktima biljaka 
Table 2. The sign of processings methods of the fabrics with plant extracts 

Oznaka obrade 
The sign of processings 

Metoda obrade tkanina 
Processings methods of the fabrics 

A Ekstrakt biljke Allium cepa L. 
B Ekstrakt biljke Allium cepa L.+CH3COOH 
C Ekstrakt  biljke Allium cepa L.+ 3 % KNaC4H4O6 • 4H2O 
D Ekstrakt biljke Juglans regia L. 
E Ekstrakt biljke Juglans regia L.+CH3COOH 
F Ekstrakt  biljke Juglans regia L.+ 3 % KNaC4H4O6 • 4H2O 

 

Oznake uzoraka tkanina obrađenih vodenim ekstraktima biljaka Allium cepa L. i Juglans regia L.  za ispitivanje njihovih 
antibakterijskih svojstava, postojanosti obojenja na pranje, postojanosti obojenja na znoj i razlike boje date su u tabeli 
3.  

Tabela 3. Oznake uzoraka tkanina obrađenih ekstraktima biljaka 
Table 3. The sign of fabrics samples processed with plant extracts 

Oznaka uzorka 
The sign of the 

sample 

Vrsta tkanine 
Type of fabric 

Metoda obrade 
Processings 

methods 

Prije pranja/ Poslije pranja/Poslije obrade na znoj 
Before washing / After washing / After processing the 

sweat 
TK-1 TK-1 / / 
TK-2 TK-2 / / 
U-1 TK-1 B prije pranja 
U-2 TK-1 C prije pranja 
U-3 TK-2 B prije pranja 
U-4 TK-2 C prije pranja 
U-5 TK-1 E prije pranja 
U-6 TK-1 F prije pranja 
U-7 TK-2 E prije pranja 
U-8 TK-2 F prije pranja 
U-9 TK-1 B poslije pranja 
U-10 TK-1 C poslije pranja 
U-11 TK-2 B poslije pranja 
U-12 TK-2 C poslije pranja 
U-13 TK-1 E poslije pranja 
U-14 TK-1 F poslije pranja 
U-15 TK-2 E poslije pranja 
U-16 TK-2 F poslije pranja 
U-17 TK-1 B poslije obrade na znoj 
U-18 TK-1 C poslije obrade na znoj 
U-19 TK-2 B poslije obrade na znoj 
U-20 TK-2 C poslije obrade na znoj 
U-21 TK-1 E poslije obrade na znoj 
U-22 TK-1 F poslije obrade na znoj 
U-23 TK-2 E poslije obrade na znoj 
U-24 TK-2 F poslije obrade na znoj 

 

Na vezivanje boje odnosno postizanja odgovarajućeg stepena obojenja značajno utiču sorpciona svojstva tkanina, kao 
što su relativna vlažnost tkanina i sposobnost zadržavanja vode u tkanini, koja su usko povezana sa sirovinskim 
sastavom.  

Relativna vlažnost tkanina određuje se po ISO 139-1973 (E) (10). Za određivanje relativne vlažnosti tkanina odnosno 
sadržaja vlage u tkaninama korišten je mjerni uređaj HB43. 

Za određivanje sposobnosti zadržavanja vode u tkaninama WZV je korištena metoda centrifugiranja prema standardu 
DIN 53 814 (11). Sposobnost zadržavanja vode u tkaninama WZV (%) se izračunava prema izrazu: 

100⋅
−

=
kl

klc
ZV m

mm
W

                                                                                                       (2) 
gdje je: 

mc - masa centrifugiranog uzorka [g], 

mkl - masa klimatizovanog uzorka [g]. 

Antibakterijska svojstva tkanina obrađenih navedenim vodenim ekstrakatima su testirana na bakterije Escherichia coli i 
Staphylococcus aureus koristeći metodu paralelnih linija AATCC TM 147 (12). 

Postojanost obojenja na pranje je ispitivana prema standardu SRPS EN ISO 105-C06:2012 (13), a postojanost obojenja 
na znoj prema standardu SRPS EN ISO 105-E04:2012 (14). 

Stepeni obojenja uzoraka tkanina su analizirani na spektrofotometru CM-2600d/2500d prije i poslije obrade 
ekstraktima biljaka, poslije ispitivanja postojanosti obojenja na pranje i na znoj.                                                                                                 

Na osnovu izmjerenih parametara CIELa*b* sistema određena je vrijednost razlike boje ∆E, različito obrađenih uzoraka 
u odnosu na neobrađene uzorke,  prema sljedećoj jednačini: 

2*2*2* baLE ∆+∆+∆=∆                                                                                                      (3) 

gdje je  L* sjajnost boje, a   a* i  b*  koordinate. 

REZULTATI I DISKUSIJA 

Rezultati ispitivanja sorpcionih svojstava tkanina (relativne vlažnosti tkanina i sposobnosti zadržavanja vode) dati su u 
tabeli 4.  

Tabela 4. Sorpciona svojstva tkanina 
Table 4. Sorption properties of the fabric 

Oznaka tkanine 
The sign of the 

fabric 

Relativna vlažnost tkanina RHt [%] 
Relative humidity of fabrics RHt [%] 

Sposobnost zadržavanja vode u  tkanini  Wzv [%] 
Water retention capacity in the fabric Wzv [%] 

TK-1 6,41 26,37 
TK-2 2,78 15,37 

 

Iz rezultata ispitivanja relativne vlažnosti tkanina i sposobnosti zadržavanja vode, tab. 4., može se vidjeti da su za oba 
parametra te vrijednosti veće za tkaninu TK-1 u odnosu na tkaninu TK-2. Na osnovu navedenog, bilo bi za očekivati da 
se kod bojenja tkanina vodenim ekstraktima biljaka postigne bolja obojenost  kod tkanine koja ima bolja sorpciona 
svojstva. 

Uzorci tkanina na kojima je ispitivano antimikrobno dejstvo vodenih ekstrakata Allium cepa L. i Juglans regia L., gdje 
se mogu vidjeti različiti stepeni obojenja u zavisnosti od sirovinskog sastava tkanina i primjenjenog močila, dati su na 
slici 2. 

  

                      

a) TK-1 (A)                       b) TK-2 (A)                               c) TK-1(D)                    d) TK-2 (D) 

                         

e) TK-1 (B)                       f) TK-2 (B)                            g) TK-1(E)                        h) TK-2 (E) 

                            

i) TK-1 (C)                        j) TK-2 (C)                              k) TK-1 (F)                       l) TK-2 (F) 

Slika 2:Ispitivanje antimikrobnog dejstva vodenih ekstrakata biljaka 
Figure 2: Testing of antimicrobial activity of aqueous extracts of plants 

 

Rezultati ispitivanja antimikrobnog dejstva vodenih ekstrakata biljaka Allium cepa L. i Juglans regia L. testiranih na 
bakterije Escherichia coli i Staphylococcus aureus, gdje je korištena metoda paralelnih linija AATCC TM 147, pokazuju 
da nema jasne zone inhibicije, što se može vidjeti i na sl. 2. 

Mesnati listovi lukovice crvenog luka, sadrže alicin, zbog čega različiti ekstrakti pokazuju značajne antimikrobne efekte 
(15,16). Zaštini listovi lukovice imaju drugačiji hemijski sastav, nemaju alicina, a njihova boja potiče od antocijana koji 
takođe imaju antioksidativno i određeno antimikrobno dejstvo (3). Međutim, koncetracija antimikrobnih materija u 
vodenom ekstraktu, kao i količina ekstrakta koju je absorbovao tekstil u ovom eksperimentu, nije dovoljna da bi se 



Glasnik hemičara,tehnologa i ekologa Republike Srpske, 10 (2014) 57-64 

pojavila jasna zona inhibicije. Slabi antimikrobni efekti su dobijeni i bojenjem prahom od zaštitnih listova crnog luka 
(17), iako su se iz praha antimikrobne supstance sigurno bolje ekstrahovale.  

Da način dobijanja ekstrakta, vrsta ekstrakta, kao i vrsta tkanine koja se koristi, utiču na rezultate antimikrobnih 
testova, pokazuju i druga istraživanja. Tako su različiti ekstrakti kore oraha testirani disk-difuzionom tehnikom, imali 
značajan antimikrobni i citostatski efekat (18,19). Alkoholni ekstrakt listova oraha je, takođe, imao značajno 
antimikrobno dejstvo (20), ali vunena tkanina obojena vodenim ekstraktom praha lista oraha nije pokazala 
antimikrobni efekat na 8 sojeva različitih bakterija (17). Vodeni ekstrakt dobijen od praha zelenih ljuski plodova 
dobijenog nakon isušivanja smrzavanjem i kondenzovan liofilizacijom te ponovnim rastvaranjem, pokazao je značaj 
antimikrobni efekat, naročito na kulturu S. aureus. (21). Jasno je da je u tako dobijenom ekstraktu koncentarcija 
materija koje imaju antimikrobni efekat, bila mnogo veća nego u vodenom ekstraktu dobijenom na način prikazan u 
ovom radu.  

Rezultati ispitivanja postojanosti obojenja na pranje i postojanosti obojenja na znoj uzoraka tkanina obrađenih 
vodenim ekstraktima biljaka, uz upotrebu različitih vrsta močila, dati su u tabeli 5. 

Tabela 5: Rezultati ispitivanja postojanosti obojenja na pranje i znoj 
Table 5: Results of the tests of color fastness to washing and perspiration 

Ispitivana svojstva 
Examinated properties 

Ispitivani uzorci tkanina 
Tested samples of fabric 

U-1 U-2 U-3 U-4 U-5 U-6 U-7 U-8 
Postojanost obojenja na pranje 

Fastness to washing 
3 3 3 3 3/4 3/4 3/4 3/4 

Postojanost obojenja na znoj 
Fastness to perspiration 

2/3 3 2/3 3 4 3/4 4/5 3 

 

Iz rezultata ispitivanja postojanosti obojenja na pranje i znoj, tab. 5., se vidi da su ocjene za postojanost obojenja na 
pranje, kao i na znoj veće kod tkanina koje su obrađene vodenim ekstraktom biljke Juglans regia L. u odnosu na 
uzorke tkanina obrađene ektraktom biljke Allium cepa L.  

Parametri CIELa*b* sistema za tkanine prije i poslije obrade biljnim estatraktima, poslije pranja i obrade na znoj dati 
su u tab. 6, a razlika boje ∆E  na sl. 3.    

Tabela 6: Parametri CIELab sistema za tkanine obrađene biljnim estatraktima  
Table 6: Parameters of CIELab system for the fabrics processed with plant extracts 

Ispitivani uzorci 
Tested samples 

L* a* b* Ispitivani uzorci 
Tested samples 

L* a* b* 

TK-1 94,62 0,85 -2,35 U-12 73,93 5,93 10,82 
TK-2 94,69 2,01 -6,16 U-13 66,18 5,04 2,50 
U-1 65,67 9,11 24,90 U-14 66,26 6,24 3,19 
U-2 61,25 11,39 25,48 U-15 72,98 3,54 4,24 
U-3 71,83 6,68 20,86 U-16 69,83 3,91 6,77 
U-4 67,79 8,20 20,35 U-17 67,80 7,80 19,06 
U-5 63,54 5,68 8,40 U-18 63,04 10,42 20,42 
U-6 57,74 7,02 10,56 U-19 74,50 4,92 14,54 
U-7 65,54 4,13 9,03 U-20 70,47 6,84 15,53 
U-8 64,93 4,65 10,14 U-21 65,62 5,34 7,40 
U-9 69,56 8,57 11,70 U-22 63,15 6,27 8,86 
U-10 65,37 10,29 14,07 U-23 71,35 3,82 7,54 
U-11 76,56 4,71 10,33 U-24 64,80 4,56 11,64 

 

Na osnovu rezultata ispitivanja parametra sjajnost boje - L*, tab. 6., vidi se da su vrijednosti ovog parametra veće za 
tkaninu TK-2, i to u svim slučajevima (prije pranja, poslije pranja i poslije obrade na znoj). Razlog je u tome što 
tkanina TK-2 u svom sastavu ima 50 % poliesterskih vlakana, pa shodno tome su dobijene svjetlije nijanse obojenja 
biljnim ekstraktima u odnosu na tkaninu TK-1, koja je iz 100 % pamučnih vlakana. 

Slika 3. Razlika boje ∆E između  tkanina TK-1 i TK-2 obrađenih ekstraktima biljaka 
Figure 3 The difference between the fabric color TK-1 and TK-2 treated with extracts of plants 

Iz vrijednosti razlika boje (∆E), sl. 3., izračunatih na osnovu parametara CIELa*b* sistema, vidi se da je ∆E manje 
između tkanina TK-1 i TK-2 obrađenih ekstraktom biljke Juglans regia L. u odnosu na uzorke tkanina obrađene 
ektraktom biljke Allium cepa L.  

ZAKLJUČAK 

Rezultati istraživanja u ovom radu su pokazala da tkanine obrađene vodenim ekstraktima biljaka Allium cepa L. i 
Juglans regia L. nemaju značajna antimikrobna dejstva na bakterije Escherichia coli i Staphylococcus aureus. Razlog 
tome je vjerovatno manja količina antimkrobnih materija koja je dobijena u vodenom ekstraktu pripremljenom za 
bojenje u ovom eksperimentu. Isto tako, količina ekstrakta koju je pojedina tkanina absorbovala, sigurno utiče na 
antimikrobne efekte. 

Postignuti stepen obojenja ispitivanih tkanina je zadovoljavajući, s obzirom da se radi o vodenim ekstraktima biljaka, s 
tim da su tamnije nijanse dobijene kod upotrebe 3 % KNaC4H4O6 • 4H2O kao močila u odnosu na CH3COOH. Takođe je 
uočeno da se kod bojenja ekstraktima biljaka tamnije nijanse postižu kod 100 % pamučnih tkanina u odnosu na 
tkanine iz mješavine vlakana. To nam govori o značajnom uticaju sirovinskog sastava i sorpcionih svojstava tkanina na 
stepen obojenja. 

Ispitivanja postojanosti obojenja na pranje i znoj su pokazala da je postojanost obojenja veća za tkanine obrađene 
vodenim ekstraktom biljke Juglans regia L. u odnosu na Allium cepa L., što se takođe može vidjeti i iz vrijednosti za 
razliku boje (∆E) između tkanina TK-1 i TK-2.  

In this paper the effects of raw material composition and processing of fabrics with aqueous plant extract of Allium 
cepa L. and Juglans regia L. on the coloration degree and anti-bacterial properties were examined. Two different 
fabrics were used (100% cotton and 50% cotton/50% polyester), with the same structural characteristics and roughly 
with the same surface mass. The dyeing process with a aqueous plant extracts (concentration 100 g/L) was done in 
two ways by using the batch exhaustion method with the addition of different mordants (CH3COOH and KNaC4H4O6 • 
4H2O). In addition to the above mentioned methods the textile dyeing was done with plants extracts without the 
usage of CH3COOH and KNaC4H4O6 • 4H2O. The pH value of used acetic acid solution was 3.5, while the potassium-
sodium tartrate solution had a pH value around 5. The antibacterial properties of fabrics with aqueous plant extracts 
were tested on Escherichia coli and Staphylococcus aureus by using parallel streaking method (AATCC TM 147). The 
test results of the antimicrobial effects of aqueous extracts of Allium cepa L. and Juglans regia L. showed that there 
was no clear zone of inhibition. This was probabably due to a smaller concentration of antimicrobial substances 
preserved in the aqueous extracts, as well as the insufficient amount of extract that was absorbed in the fabrics used 
for this experiment. The degree of coloration of the tested fabrics was analyzed with a spectrophotometer CM-2600d / 
2500d before and after treatment with plant extracts, and after testing for color fastness to washing and perspiration. 
From the color difference values ∆E , calculated on the basis of parameters from CIELa* b* system, a smaller ∆E could  
be noticed between the fabrics TK-1 and TK-2, treated with aqueous extract of Juglans regia L., in relation to the 
samples of the fabric treated with aqueous extracts of Allium cepa L. The achieved degree of coloration for the tested 
fabrics was satisfactory, considering the nature of the used plant extracts (aqueous extracts), with the darker shades 
obtained with the use of 3% KNaC4H4O6 • 4H2O compared to CH3COOH. It was also noticed that the dyeing of fabrics 
with plant extracts produced darker shades for 100% cotton fabric than for the fabrics mixture. This indicated a  
significant impact of raw material composition and sorption properties of the fabric on the degree of coloration, which 
was confirmed by the results of the RHt (relative humidity) [%] and the water retention Wrv [%] of the tested fabrics. 
Relative humidity (RHt) (moisture content) of the tested fabrics was measured on the device HB43 according to ISO 
139-1973 (E). For the determination of the water retention in fabrics (Wrv), a centrifugation method according to 
standard DIN 53 814 was used. Applied plant extracts can also be used in the production of small batches of unique 
environmentally friendly products. At the same time, this refined fabrics show some antimicrobial properties. From an 
ecological point of view, plant extracts, as natural products, are a suitable replacement for chemical colors. 
Key words: fabrics, dyeing, plant extracts, antibacterial properties. 

